
Veda Vyasa Laghu Stotrani

વેદવ્યાસલઘુસ્તોત્રાણિ

૧. શ્રીહરિવંશે શ્રીવેદવ્યાસસ્તોત્રમ્

જયતિ પરાશરસૂનુઃ સત્યવતી હૃદયનન્દનોવ્યાસઃ ।
યસ્યાસ્યકમલગલિતં વાઙ્મયમમૃતં જગત્પિબતિ॥

૨. શ્રીમદ્ભાગવતે શ્રીવેદવ્યાસસ્તોત્રમ્

નારાયણં નમસ્કૃત્ય નરં ચૈવ નરોત્તમમ્ ।
દેવીં  સરસ્વતીં  વ્યાસં તતો જયમુદીરયેત્॥

૩. શ્રીમદાનન્દતીર્થ ભગવત્પાદાચાર્યવિરચિતં શ્રીવેદવ્યાસસ્તોત્રં

નમો ભગવતે તસ્મૈ વ્યાસાયામિત તેજસે ।
યસ્ય પ્રસાદાદ્ વક્ષ્યામિ નારાયણ કથામિમામ્॥ ૧

(શ્રીમ. ભા. તા. નિ. ૨-૬૭) શ્રીમદ્મહાભારત તાત્પર્ય નિર્ણયઃ
જયત્યજોખણ્ડગુણોરુમણ્ડલઃ

સદોદિતો જ્ઞાનમરીચિમાલી ।
સ્વભક્ત હાર્દોચ્ચતમોનિહન્તા

વ્યાસાવતારો હરિરાત્મ ભાસ્કરઃ॥ ૨
(શ્રીમ. ભા. તા. નિ. ૩-૧)

નારાયણં નમસ્કૃત્ય નરં ચૈવ નરોત્તમમ્ ।
દેવીં  સરસ્વતીં  વ્યાસં તતો જય મુદીરયેત્॥ ૩

(શ્રીમ. ભા. તા. નિ. ૩-૪)
તમેવ શાસ્ત્રપ્રભવં પ્રણમ્ય જગદ્ગુરૂણાં ગુરુમઞ્જસૈવ ।
વિશેષતો મે પરમાખ્યવિદ્યા વ્યાખ્યાં કરોમ્યન્વપિ ચાહમેવ॥ ૪

(અનુવ્યાખ્યાન ૧-૨)
દ્વીપે ભગિન્યાશ્ચ યમસ્ય વિશ્વકૃત્ પ્રકાશતે જ્ઞાનમરીચિ મણ્ડલઃ ।
પ્રભાસયન્નણ્ડ બહિસ્તથાન્તઃ સહસ્રલક્ષામિત ભાનુદીધિતિઃ॥ ૫

(શ્રીમ. ભા. તા. નિ. ૧૦-૫૧)

અગણ્ય દિવ્યોરુગુણાર્ણવઃ પ્રભુઃ સમસ્ત વિદ્યાધિપતિર્જગદ્ગુરુઃ ।
અનન્તશક્તિર્જગદીશ્વરેશ્વરઃ સમસ્ત દોષાતિવિદૂરવિગ્રહઃ॥ ૬

(શ્રીમ. ભા. તા. નિ. ૧૦-૨૨)
શુભમરકતવર્ણો રક્તપાદાબ્બનેત્રા

ધરકરનખરસનાગ્રશ્ચક્ર શઙ્ખાબ્જરેખઃ ।
રવિકરવરગૌરં ચર્મચૈણંવસાન

સ્તટિદમલજટા સન્દીપ્તચૂડં દધાનઃ॥ ૭
(શ્રીમ. ભા. તા. નિ. ૧૦-૫૩)

વિસ્તીર્ણ વક્ષાઃ કમલાયતાક્ષો
બૃહદ્ભુજઃ કમ્બુ સમાનકણ્ઠઃ ।

સમસ્ત વેદાન્મુખતઃ સમુદ્ગિરન્
અનન્ત ચન્દ્રાધિક કાન્તિ સન્મુખઃ॥ ૮

(શ્રીમ. ભા. તા. નિ. ૧-૫૪)
પ્રબોધ મુદ્રાભયદોર્દ્વયાન્વિતો

યજ્ઞોપવીતાજિનમેખલોલ્લ સન્ ।
દૃશા મહાજ્ઞાન ભુજઙ્ગદષ્ટ

મુજીવયાનો જગદત્યરોચત॥ ૯
(શ્રીમ. ભા. તા. નિ. ૧૦-૫૫)

૪. શ્રીમજ્જયતીર્થ પૂજ્યચરણવિરચિતં શ્રીવેદવ્યાસસ્તોત્રમ્

યેન પ્રાદુરભાવિ ભૂમિવલયે વ્યસ્તારિ ગોસન્તતિઃ
પ્રાબોધિ શ્રુતિપઙ્કજં કરુણયા પ્રાકાશિ તત્વં પરમ્ ।

ધ્વાન્તં ધ્વંસમનાયિ સાધુનિકરશ્ચાકારિ સન્માર્ગગઃ
તેન વ્યાસદિવાકરેણ સતતં મા ત્યાજિ મે માનસમ્॥ ૧

(શ્રીમન્ન્યાયસુધા)

યાઞ્ચ્નામન્દરલોલિતાદ્યત ઉદૈદ્વિદ્યૈઁદિરા નિર્જરૈ-
ર્જાતો ભારત પારિજાતસુતરુઃ સદ્બ્રહ્મ સૂત્રામૃતમ્ ।

આસીત્તન્ત્રપુરાણસન્મણિગણો જાતઃ શુકેન્દુઃ સદા
સોયં વ્યાસસુધા નિધિર્ભવતુ મે ભૂત્યૈ સતાં ભૂતિદઃ॥ ૨

(તત્ત્વ પ્રકાશિકા)

દુરન્ત દુરિતધ્વાન્ત વિધ્વંસન પટીયસે ।

બાદરાયણસંજ્ઞાય પરસ્મૈ મહસે નમઃ॥ ૩
(ન્યાયવિવરણ ટીકા)

ગુણગણનિલયં પતિં  રમાયા
જગદઘદહનં ચ વાસવીસૂનુમ્ ।

મુનિકુલતિલકં ચ પૂર્ણબોધં
ગુરુમપિ પરમં ગુરું ચ મે વન્દે॥ ૪

(ગીતાભાષ્ય ટીકા)

૫. શ્રી શ્રીસત્યધર્મતીર્થવિરચિતં શ્રીવેદવ્યાસસ્તોત્રમ્

દશમેદિશમેમ્બોધૌ ધીતર્યાતરિતુર્યતઃ ।
પારાશર્યપરમ્પારમસિદાશસુતાસુતઃ॥ ૧॥

(શ્રીમદ્ભાગવત દશમસ્કન્ધ ટિપ્પણી)
આચાર્યોપાસ્ય હે વેદવ્યાસ મત્સેવયાનયા ।
તદન્તસ્થઃ ભવ પ્રીતો વીતદોષ નમોઽસ્તુ તે॥ ૨॥

(શ્રીમદ્ભાગવત દ્વાદશસ્કન્ધ ટિપ્પણિ)

વાસવીનન્દન હરે વ્યાસસારસલોચન ।
દાસસ્ય મે દિશ જ્ઞાનં શ્રીસત્યધિષણાર્ચિત  ॥ ૩॥

(રામાયણ વ્યાખ્યાન)
ઋતબોધહૃદાવાસ શતમન્યુ મુખસ્તુત ।
સુતસત્યવતીદેવ્યા વિતરાજિત સન્મતીઃ॥ ૪॥

(રામાયણ વ્યાખ્યાન)

૬. શ્રીરાઘવેન્દ્રતીર્થવિરચિતં શ્રીવેદવ્યાસસ્તોત્રમ્

શ્રીશોબ્દ્યુન્મથનાભિરામચરિતં દેવૈર્ગૃણદ્ભિઃ સ્તુતઃ
સદ્જ્ઞાનાય પરાશરાખ્યમુનિના યઃ સત્યવત્યામભૂત્ ।

વ્યાસત્વેન વિધાય વેદવિવૃતિં  શાસ્ત્રાણિ સર્વાણ્યપિ
જ્ઞાન સત્સુ નિધાય તદ્ગતકલિં  નિઘ્નન્ સનોવ્યાદ્દરિઃ॥

(શ્રીમન્ મહાભારત તા. નિ. ભાવસઙ્ગ્રહઃ )

૭. શ્રીવિજયધ્વજતીર્થવિરચિતં શ્રીવેદવ્યાસસ્તોત્રમ્

યદીયકૃતિરઞ્જસા  સુમનસાં સુમાનં સતાં

સતી સકલસન્નતા સકલવેદવાણીનિધિઃ ।
સચિત્સુખપયોનિધિઃ સરસિજેક્ષણઃ શ્રીપતિઃ

પરાશરશરીરજઃ શરણમસ્તુ મે સન્તતમ્॥ ૧॥
(શ્રીમદ્ભાગવત પ્રથમ સ્કન્ધઆદિ)

વેદવ્યાસમહં વન્દે વેદવ્યાસૈકવેદિનમ્ ।
વેદવ્યાસ જનારાતિં  વેદવ્યાસમુનીનપિ॥

(શ્રીમદ્ભાગવત એકાદશ સ્કન્ધઆદિ)

૮. શ્રીછલારી શેષાચાર્યકૃતં શ્રીવેદવ્યાસસ્તોત્રં

વેદાન્યો વ્યભજદ્વિષ્ણુર્ભારતબ્રહ્મસૂત્રકૃત્ ।
કર્તા ભાગવતાદેશ્ચ વેદવ્યાસં નતોઽસ્મિ તમ્॥
(શ્રીમદ્ભાગવત પ્રથમસ્કન્ધ ટિપ્પણિ તાત્પર્ય બોધિનિ)

૯. શ્રીઅહોબલ નરસિંહાચાર્યકૃતં   શ્રીવેદવ્યાસસ્તોત્રં

વ્યાસં યોગિ મનોવાસં મધ્વદાસ સુસેવિતમ્ ।
શ્રીશં સમ્પત્પ્રદં નૌમિ સદા દાસેપ્સિતપ્રદમ્॥
(શ્રીમદ્ભાગવત વિજયધ્વજ ટીકા આદ્યન્ત શ્લોક વ્યાખ્યાન)

૧૦. શર્કરા શ્રીનિવાસાચાર્યવિરચિતા શ્રીવેદવ્યાસસ્તુતિઃ

જ્ઞાનભાક્ હૃતમોહર્તા શ્રુતિપઙ્કજબોધકઃ ।
વ્યાસાંશુમાન્ દર્શયતુ સન્માર્ગં ગુણમણ્ડલઃ॥

(વાક્યાર્થ મઞ્જરિ)

ઇતિ વેદવ્યાસલઘુસ્તોત્રાણિ સમાપ્તા ।

